
    1924 чылдын август айда Монгун-Тайга кожуунун Хурен-Тайга  сумузунга ядыы араттар Иргит Кодур-оол, Хорул кадайнын эрги, чывыт оонге алызындан моге турлуг, орлан-шоваа кадыр хавактыг оол торуттунген. Хувискаалдын ушку чылче дунезинде торуттунген, амдыызында кымга-даа билдинмес оолдун адын адаар дээш кожалары, торелдери, чоок кижилери ур-ле шилээн. Чассыг, чараш, ойза адаан кандыг-даа аттарны аас-кежиктиг ада-иеге сумелеп турганнар – кандыызы-даа Кодур-оолдун сеткилинге кирбес болган. Адак соонда карак чыраан чаа-ла дынзаан Хорул кадай кандыг-бир сос сымырангаш Кодур-оолду шенектеп каан. Эки шаннын эктинде кээп торуттунген оглун курайлааштын Маадыр-оол дээн арат иргин. Шынап-ла бичиизинде Маадыр-оол моге-шыырак, угаанныг, хундулээчел, тывызык коргуш чок овур-хевири биле оске оорунден онза ылгалдыг турган.

Аргамчы ууп, оглу чаа-ла шыдал кирип турда ашак Кодур-оол «кызыл-дустай» чоруй баарга авазынга Маадыр-оол домек болуп, эр бооп озуп орган. Оскен торээн Каргызынын «Чайлаг» школазы Кускуннугга, Маадыр-оол дорт класс дооскан эр ам, эртем-номнуг кижи диртип, вожатыйлап ажылдаан. Маадыр-оолдун бичиизинде куш-ажылга ынаан, ону ажылга ооредип, кады Чеди-Тейге бир дугаар арбайны тарып остурген агроном, зоотехник Кыргыс-Шомбул сактып чугаалап орар. База ол ышкаш Иргит Маадыр-оолдун чаш чораан чылдарын, пионер, комсомол ажылдарынга ажылдап тургаш париянын идепкейлиг дайынчызы бооп канналып келгенин чогаалчы Салчак Молдурганын «Арэвечи» деп шулуглелинде тодазы-биле бижээн.


Кажан, ССРЭ-же фашистиг Германия оор ёзу-биле халдаан медээ Монгун-Тайгага дынналып келгенде Маадыр-оол 17 харлыг турган. Ада-чурттун Улуг дайынынын дошкун болгаш хайныышкынныг чылдарын Монгун-Тайганын 45-тен ору назылыг билир болгаш утпаан, фронтудан дашкаар чангыс-даа Кижи турбаан- деп долу ундезин- биле чугаалап болур. Каргы, Мугур, Хурен- Тайга, Моген- Бурен сумуларнын араттары Кызыл шеригге мал- маганнын дээжилерин ыдыктап берип, акша- тогерикти, аъш- чемни, идик- хепти моон- моону- биле дузалап турда, оларнын ажы- толу холл куруг орбааннар. Тыпкан, олурган ан- менин, алгы- кежин белек чыыр комиссияга экээп хулээдип, данзыладып турганнар. Кызыл Армияга белек дузаламчы чыыр хайныышкынныг уеде Маадыр-оол партиянын созун араттарга тайылбырлап, ону чыырынга дорту- биле киржип, организастажып турганын моон адаанда фактылар бадыткап турар.


1942 чылдын июнь 12- де Суглуг- Ховунун устуу адырынга чылгы кажаазынга кожуунун бугу сумуларындан фронтуга чыгган 800 ажыг чугурук аъттарын куруне комиссиязынга хулээдиринге тураскааткан байырлыг ёзулал болган. Кожууннун белек комиссиязынын даргазы турган Монгуш Бавуу- Доржу келген Чазак толээлеринге рапорт берген соонда, байырлыг хурал райком секретары  Часкыыдак ажыдып чуве чугаалаан. Байырлыг хуралга сумулардан 150 ажыг араттар келген, тыва аъш-чемнин дээжилери арбын болган. Эн солун кезээ 16 шыырак могелернин хурежи чыылганнарнын кичээнгейин хаара туткан. Моге салыкчыларынга эн талантылыг араттар Саая Мынмыр, Салчак Хойлукай, Саая Намгай-оол, Салчак Сурун оларны шилип тургускан. 16 эн шыырак хоочун болгаш аныяк могелернин хурежинге озуп орар аныяк моге Иргит Маадыр-оол шуулген. Хоочун моге Салчак Седип-оол удаалаан, Донгак Дагба, Борбак-оол Иван 3-4-ку черлерни улешкен. Бо могелер ам-даа бар, пенсионерлер. Оон соонда 1942 чылдын июнь 18-те Чеди-Тейнин буга бажын ундургенинге тураскааткан байырлыг хурал сооонда организастаан 32 эн шилгидек могелернин хурежинге база катап Иргит Маадыр-оол шуулгенин ол уеде хурешти организастап турган Кыргыс-Шомбул Сундуйевич сактып турар. Иргит Оолдак ийиги, Салчак Седин-оол, Борбак-оол Иван 3-4-ку черни алганнар.


Иргит Маадыр-оол, Шыдыраа Саая Кара-оолович, Успун Донгак, Донгак Алдын-оол оларны 1942 чылдын июнь 20-де ТАР-нын улусчу революстуг шериинге албан-хулээлгезин эрттирери-биле удеп турда кожуун даргазы Бавуу-Доржу байыр чедирип чуве чугаалаан соонда шериг баар эрлер аъттары мунгулапкан. Иргит Маадыр-оол ада-иези, торелдери, кады оскен эш-оору-биле солгу катап байырлашканы ол болган. Араттын революстуг шериинге баргаш албан хулээлгезин канчаар эртирип турганын фронтуже чоруур тыва эки-турачыларга берген дайынчы характеристиказында тодаргай бижээн.


Иргит Маадыр-оол Кодур-оолович 1924 чылдын августа Монгун-Тайга кожуунун Хурен-Тайга сумузунга Кодур-оол деп ядыы араттын ог-булезинге торуттунеген. 1932 чылда ТАР-нын улусчу революстуг Армиязынга аъттыг шериг кезээнге турган. Анаа партия кежигунунге кирген. Маадыр-оолга Тыванын революстуг намынын кежигунунун №1481 дугаарлыг биледин тывыскан. Эш Иргит Маадыр-оол Кодур-оолович торээн чурттунга бердинген патриот, мораль талазы-биле быжыг туруштуг, активчи, шыдамык, моге-шыырак, корум-чурумнуг, орус дыл билбес, тускай шериг школазы доспаан, аъттыг шериг плогунун селемечи эскадронун улуг лейтенантызы Сат. 1943 чылда кады шериг эрттирип турар оолдар, кыстар-биле бир домей Иргит Маадыр-оол Тыванын Революстуг намынга Тывадан эки-турачылар чорудар апарза бир дугаарында фронтуже чорударын дилеп, изиг кузелин илереткен. Ол кыска дилээнге мынча дээн: Монгун-Тайга кожуундан мен Иргит Маадыр-оол Кодур-оолович фронтуже баарынга белен мен, мени чоргузарын улуу-биле диледим. Кара сагыштыг фашистерни чок кылыр дээш амы-тынымны харам чокка бээр мен. 1943 чылдын сентябрьда капитан Кечил-оолга камандылаткан тыва эки-турачыларнын аъттыг шериг эскодрону фронтуже чорупкан. Иргит Маадыр-оол улуг лейтенанты Куулар Дончуттун ийиги взводунга дайынчы бооп кирген.


Тыва эскадрон генерал Соколовтун 6-гы аъттыг шериг корпузу-биле кады мун ажыг километр хемчээлдиг орук-чирик чок черни эртип чорааш 1944 чылдын январь 30-де Дуне када хеп-хенертен фашистернин халдаашкыны биле эгелээн. Маадыр-оол тыва эш-оору – биле домей аваангыр, часпас адар, моге шыырак, коргуш чок чоруу-биле онзаланып шылгарап чораан. Тулчуушкуннун 7 дугаар хонуунда Ровно хоорайны хостаар дээш олумнуг сегиржип алыышкынга тыва эскадроннун оске взводтарындан узе кирдиргеш, 1944 чылдын февраль 2-де 17 тыва эштери-биле кады Ровно дээш тулчуушкунга маадырлыы-биле олген. Иргит Маадыр-оолдун олурткен дугайында сактыышкынын ол хун кады тулчуп турган эжи Александр Достай-оол  1984 чылда ундурген 56 дугаарлыг Улуг-Хемге сактып бижээн. База ол ышкаш Иргит Маадыр-оолдун Ровно дээш тулчуушкунунга маадырлыы-биле олурткен дугайында справканы архивчеринге ажылдап турган журналист Оюн база бадыткап турар. Ровно дээш тулчуушкунунга маадырлыы-биле Маадыр-оолдун канчаар олурткенин ийи караа-биле корген чангыс чер чуртуу Салчак Бавуу Хойлукайович келгеш клубка ужуражылгага чугаалап Берген. Адак соонда шак-ла ындыг медээни тыва эки-турачыларнын разведка начальниги чораан Кузнецовтун «Саяндан, Ровно чедир» деп аттыг 1983 чылда унген номун коорге Маадыр-оолдун дайынчы ээп келбээн оору-биле бир домей эрес-дидим олгенинин дугайында кандыг-даа чигзинниг турбас.


Ындыг турбуже оон адын эдилеп турган «Маадыр-оол» аттыг лагерни 1977 чылдан бээр,чуге-ле, чогум кымнын саналы-биле «Малчын» деп ат-биле солааны, Маадыр-оол аттыг кудумчуну оскээр «Строитель»-деп ат-биле солааны, кемниг дээрден оске, унелээр сос тывылбас-тыр. Торээн чурт дээш амы-тынын берген маадырлыы-биле тулушкаш чанып-даа келген эки-турачыларнын адын оларнын торээн черинде кудумчу, дружина, отрядтарынга, совхозтарга тыпсыры чугула. 
Амгы уеде Маадыр-оол Иргиттин ады-биле кудумчу адаттынган.            

